
276 VOLUMINA CONSTITUTIONUM

IV. LITTERAE UNIVERSALES CONTRIBUTIONIS CIVILIS DE CIVITATIBUS,
OPPIDIS AC MOLENDINIS REGIIS
ET DOMINORUM SPIRITUALIUM EXIGENDAE?

Sigismundus etc., universis et singulis, tam spiritualibus, quam saecularibus dignitariis, officialibus,
terrigenis, nobilibus, necnon scultetis, advocatis ac civitatum et oppidorum

# Litterae universales pro exactione civili et molendinorum ad decursum quinquennium [sic] datae atque laudatae MK .

praeconsulibus et consulibus, sincere et fidelibus nostris dilectis, gratiam regiam. Reverendissimi et
reverendi, necnon magnifici, generosi, nobiles famosique ac providi, sincere et fideles nostri dilecti.

[1]. Constitutum esse in novissimo Pyotrkoviensi conventu!, qui® pro festo sanctorum Simonis et
Iudae nuper elapso [28 X 1512] celebratus est, noveritis et quilibet vestrum cognitum habeat, quod
civilis exactio de omnibus, tam nostris liberis, quam® etiam in manibus aliorum existentibus obligatis
civitatibus et oppidis, atque etiam molendinis, necnon et de omnibus civitatibus et oppidis atque
molendinis spiritualium, cuiuscunque status et conditionis existentium, pro defensione reipublicae ad
quinquennium tribuatur in manus exactoris infrascripti modo et ordine infrascripto.

[2]. Constitutum namque est, ut singulo anno quinque annorum sese sequentium a marca singula
pecuniarum in et pro festo sanctae Margarethae [13 VII 1513-1517] exactionis civilis alias szosu¢ more
antiquo duo grossi in manus exactoris solvantur.

[3]. Et statuimus decernentes, ut quaecunque civitas seu oppidum vel molendinum tempore
praefato non solverit, duabus septimanis post duplum solvere teneatur®; et licebit capitaneo tales
negligentes pro dupla solutione pignorare, cum per exactorem admonitus fuerit.

[4]. Exactorem autem, in cuius manus talis exactio modo praemisso solvenda est, Fterris
Cuiaviensibus™ &magnificum Stanislaum de Cosczelecz etc.® deputamus. Quocirca omnibus et singulis,
tam nostrarum, quam etiam spiritualium civitatum et oppidorum, "in terra Cuiaviensi™ existentium,
praefectis et communitatibus mandamus, quatinus pro termino praefato sanctae Margarethae hoc anno
et sequentibus annis exactionem civilem sine omni negligentia contribuatis et solvatis, quietantias
vestras exactori dando et ab exactore reciprocas recipiendo sub poenis praemissis. Vobis autem
capitaneis officialibusque ac vicesgerentibus "in Cuiaviensi® palatinatu existentibus mandamus,
quatinus tales inoboedientes et negligentes puniatis et ad solutionem modo praemisso compellatis.
Secus pro gratia nostra atque sub poenis in capitaneos negligentes constitutis non facturi. Datum
Poznaniae, die, anno quo supra?® etc. Ad mandatum Regiae Maiestatis.

 Jest to wprawdzie tekst uniwersatu dla ziemi kujawskiej, ale O. Balzer dla podkreslenia, ze adres uzyty tu zostal
przyktadowo, w miejsce stow: terris Cuiaviensibus daf: terrae N. (CIP, t. Ill, nr 139, s. 289).

¢¢ O. Balzer (CIP) dat w tym miejscu: generosum N.

" 0. Balzer (CIP) dal w tym miejscu: in terra N.

"' 0. Balzer (CIP) dat w tym miejscu: in N.

' Mowa tu o sejmie piotrkowskim z 1512 r., rozpoczetym w istocie nie (jak zaznaczono nizej) 28 pazdziernika,
lecz 11 listopada 1512 r.
2 W uniwersale tym brak daty; owo quo supra odnosi si¢ do poprzedniego uniwersatu, zatem i data niniejszego

brzmiataby: 9 maja 1513 r.



